
Жетісу ауданы әкімі аппаратының 
мемлекеттік-құқықтық бөлімі туралы
ЕРЕЖЕ

1. Жалпы ережелер

1. Мемлекеттік-құқықтық бөлімі (әрі қарай - бөлім) Алматы қаласы Жетісу ауданы әкімі аппаратының құрылымдық бөлімшесі болып табылады.
2. Бөлім, өз қызметін Қазақстан Республикасының Конституциясын, Қазақстан Республикасы Президентінің Жарлықтарын, Қазақстан Республикасы Үкіметінің қаулыларын, сондай-ақ, Алматы қаласы әкімінің қаулылары мен өкімдерін, аудан әкімінің шешімдері мен өкімдерін және осы Ережені басшылыққа ала отырып іске асырады. 
3. Бөлімнің құрылымы мен штаттық саны аудан әкімімен бекітіледі.
4. Бөлім мына қызметкерлерден тұрады:
1) бөлім басшысы
2) бас маман
3) бас маман

2. Мемлекеттік-құқықтық бөлімінің негізгі мақсаты, міндеттері, атқаратын қызметтері мен құқықтары

5. Мақсат: қылмыстылыққа, сыбайлас жемқорлыққа, нашақорлық пен есірткі бизнесіне, діни экстремизм және терроризмге қарсы күрес жөніндегі мемлекеттік, қалалық  бағдарламалардың орындалуын қамтамасыз ету. 
Міндеттері:
1) Жетісу ауданы аумағында нашақорлық пен есірткі бизнесіне бағытталған қылмыстылықтың көрсеткіштерін көтеру;
2) Аудан аумағында нашақорлық пен есірткі бизнесіне бағытталған қылмыстылық бойынша құқыққорғау органдарының жұмысын үйлестіру;
3) Штаб отырысын ұйымдастыру, медициналық (нарколог-дәрігер) және білім беру мекемелерімен бірігіп семинар-жиналыс өткізу;
6. Мақсат: кәмелеттік жасқа толмағандардың істері және олардың мүдделерін қорғау жөніндегі комиссиясының жұмысын ұйымдастыру; 
Міндеттері:
1) Жетісу ауданының аумағында кәмелеттік жасқа толмағандардың арасында қылмыстылықты төмендету мақсатында ойын-сауық клубтарында рейдтік іс-шараларды ұйымдастыру;
2)  Кәмелеттік жасқа толмағандардың істері және олардың құқықтарын қорғау жөніндегі комиссияның отырыстарын уақытылы ұйымдастыру;
7. Мақсат: Құқықтық мәселелерді қарастыруда барлық процессуалдық әрекеттерді жасау құқығымен аудан әкімі аппаратының атынан белгіленген ереже бойынша сот және басқа да органдарда сөз сөйлейді. 
Міндеттері:
1) Аудан әкімі аппаратының қызметінде заңдылықты сақтауды қамтамасыз ету;
2) Аудан әкімі аппаратының заңды құқықтары мен мүдделерін заңды түрде қорғау;
8.  Мақсат: Шешімдер мен өкімдерді дайындау кезінде аудан әкімі аппаратының қызметінде заңдылықты сақтауды бақылауды жүргізу.
Міндеттері:
1) Аудан әкімі аппаратының шешімдер мен өкімдердің жобаларын  әзірлеу кезінде қатысу; 
2) Шешімдердің, өкімдердің және басқа да құқықтық сипаттағы құжаттардың жобаларын Аудан әкіміне қол қоюға ұсынғанда заң талаптарына сәйкестігін тексеру;
3) Көрсетілген құжаттардың жобалары қолданыстағы заңдарға сәйкес болмаған жағдайда, қарастырып жатқан мәселелер бойынша заңды түрде шешуге үш күн мерзімде жазбаша түрде ұсыныс беру. 
9. Мақсат: аудан әкімі аппаратында тұрақты түрде Қазақстан Республикасының Үкіметімен белгіленген тәртіпте, Қазақстан Республикасының нормативтік құқықтық актілеріне мониторинг жүргізуін ұйымдастырады. 
Міндеттері:
1) Аудан әкімі аппаратының шешімдер мен өкімдердің жобаларын  әзірлеу кезінде қатысу; 
2) Нормативтік құқықтық актілерді және Аудан әкімінің тапсырмасымен құқықтық мәселелер бойынша құжаттарды дайындайды; 
3) Аудан әкімінің аппаратына келiп түсетiн Қазақстан Республикасының нормативтiк құқықтық кесiмдерiнiң жүйелендiрiлген есебiн және олардың сақталуын ұйымдастырады;
10. Бөлімнің құқықтары мен міндеттері: 
1) Мемлекеттік-құқықтық бөлімнің қызметкерлерін Аудан әкімі Қазақстан Республикасының заңдарына сәйкес, қолданыстағы жүйені есепке алып марапаттауға және қосымша материалдық ынталандыруға  құқылы; 
2) Аталған Ереженің 8 тармағына сәйкес өз міндеттерін атқаруға қажетті құжаттарды және ақпараттарды Аудан әкімі аппаратының құрылымдық бөлімдерінен алу;
3) Қазақстан Республикасының нормативтік құқықтық актілерінің және аудан әкімі аппаратының құқықтық мәселелері бойынша құжаттарының жобаларын әзірлеу үшін, сонымен қатар, Қазақстан Республикасының заңнамасын насихаттау, жалпыға бiрдей құқықтық оқытуды ұйымдастыруды жүзеге асыру басрысында  Аудан әкімінің келісімімен басқа құрылымдық бөлімшелердің қызметкерлерін тарту;
4) Аудан әкімінің аппаратында Қазақстан Республикасының заңнамасын насихаттау, жалпыға бiрдей құқықтық оқытуды ұйымдастыру жөнiндегi жыл сайынғы iс-шараларды әзiрлейдi және iске асырады;
5) Басқа құрылымдық бөлімдермен дайындаған нормативтік құқықтық актілердің жобалары мемлекеттік-құқықтық бөлімімен алдын-ала   келісілмегенше мемлекеттік органдарға жолданылмайды;
6) Осы Ережеде көрсетілмеген басқа қосымша міндеттер мемлекеттік-құқықтық бөлімге жүктеуге тыйым салынады. 

3. Бөлімнің қызметін ұйымдастыру

11. Бөлім өз қызметінде Қазақстан Республикасының Заңдарын, Президенттің Жарлықтарын, Қазақстан Республикасы Үкіметінің, қала, аудан әкімінің шешімдері мен өкімдерін, сондай-ақ осы Ережені басшылыққа алады.
12. Бөлім қызметкерлері лауазымдық нұсқаулықтарда белгіленген жұмыстың жай-күйіне дербес жауапты болады.
13. Бөлім басшысы бөлімде жұмысты ұйымдастыруға, еңбек және атқару тәртібіне жауап береді, бөлім қызметкерлерінің осы Ережемен белгіленген бөлім міндеттерін, функцияларын орындауына бақылауды жүзеге асырады.

Мемлекеттік-құқықтық 
бөлімінің басшысы						   С. Үсенғалиұлы

